
Unha
aproximacion
a atencion a
diversidade
nas ensinanzas
musicais.

Panoramica da
situacidon nos
conservatorios
publicos galegos

PBLICACHN OF NOWA ESCOUA GALETA

diversidade é unha realidade so-

cial que, como tal, resulta inherente
a todas as comunidades educativas. En
Galicia é o Decreto 229/2011, do 7 de
decembro, o que regula a atencién & di-
versidade do alumnado dos centros do-
centes en que se imparten as ensinan-
zas establecidas na Lei Organica 2/2006,
do 3 de maio, de educacion, modificada
pola Lei Orgénica 3/2020, do 29 de de-
cembro, comprendida como o conxunto
de medidas e de acciéns encamifiadas a
adecuar a resposta educativa as diferen-
tes caracteristicas e necesidades, ritmos
e estilos de aprendizaxe, motivaciéns, in-
tereses e situaciéns sociais e culturais de
todo o alumnado.

A finalidade educativa dirixida & con-
secucién do maximo desenvolvemen-
to persoal e social posible de cadaquén
contemplada na normativa vixente, re-
quire dunha educacién adaptada é&s
singularidades, que garanta unha igual-
dade efectiva de oportunidades e que
pofia ao alcance todos os recursos nece-
sarios. E sendo isto preciso para a totali-
dade do alumnado, resulta fundamental
nos casos das persoas que, de forma
temporal ou permanente, presentan ne-
cesidades especificas de apoio educati-
Vo por presentar, & sUa vez, necesidades
educativas especiais, por atraso madura-
tivo, por trastornos do desenvolvemento
da linguaxe e da comunicacién, por tras-
tornos de atencién ou de aprendizaxe,
por descofiecemento grave da lingua
de aprendizaxe, por se atopar en situa-
cién de vulnerabilidade socioeducativa,
por altas capacidades intelectuais, por
incorporacion tardia ao sistema educati-
vo, ou por condiciéns persoais ou de his-
toria escolar.

As ensinanzas artisticas de musica, en
tanto que reguladas pola Lei organi-
ca 2/2006, do 3 de maio, de educacion,
modificada pola Lei Organica 3/2020, do
29 de decembro, non quedan a marxe
do citado Decreto 229/2011, do 7 de de-
cembro, nin da Orde do 8 de setembro
do 2021 pola que este se desenvolve,
se ben non se concretan nestas disposi-
cions legais nin nos diversos Protocolos
publicados desde o ano 2016 por par-
te do Servizo de Inclusién, Orientacién
e Convivencia da Conselleria de Cultura,

Educacion e Universidade da

Xunta de Galicia, medidas es-
pecificas que permitan adap-
tar as respostas educativas a
esta realidade.

UNHA PANORAMICA DA
ATENCION A DIVERSIDADE
NAS ENSINANZAS
ARTISTICAS MUSICAIS

Segundo se recolle no Infor-
me do Consello da Cultura
Galega sobre as Ensinanzas
do &mbito cultural (setembro
de 2022) no que se analiza a
evolucion das ensinanzas cul-
turais en Galicia nos ultimos
dez anos, os estudos de musi-
ca mantefien a tendencia habi-
tual no ambito das ensinanzas
artisticas, presentando o maior
nimero de alumnado matricu-
lado nas ensinanzas culturais
regradas: 7.914 en Galicia e
mais de 97.000 no conxunto
do Estado, o que representa
un 85,3% e 88,3% respecti-
vamente en centros publicos.
Nun balance da evolucion da
serie temporal, ainda que se
observa un descenso no cur-
so 2021/2022, mantense unha
tendencia crecente nas ci-
fras de matriculacion. Ain-
da, no dmbito das ensinanzas
non regradas de musica apré-
ciase tamén un elevado volu-
me de inscriciéns, que o sitlan
nun lugar moi significativo no
eido das ensinanzas artisticas:
14.409 estudantes en Galicia
e 202.311 no conxunto do Es-

tado. Acoutando xa a informa-
cion exclusivamente ao dmbito
das ensinanzas musicais regra-
das, constatase que no curso
2021/2022 se matricularon en
Galicia 3.405 alumnos e alum-
nas nas ensinanzas elementais
de musica, 3.896 nos estudos
profesionais e 613 nos estudos
superiores de musica.

Existen actualmente no con-
texto galego 55 centros nos
que se imparten Ensinanzas
de Réxime Especial de Mu-
sica, dos cales o 63,6% son
publicos, o que evidencia un
indice porcentual moi seme-
llante ao da totalidade do Es-
tado —no que de 458 centros,
tamén é de titularidade publi-
ca 0 64%—. En particular, para
abordar este estado da cues-
tion relativo & situacion da
atencién & diversidade nas en-
sinanzas musicais en Galicia,
centramos os contidos deste
texto no caso dos Conserva-
torios de Musica dependen-
tes da Conselleria de Cultura,
Educacion e Universidade da
Xunta de Galicia. Os conserva-
torios profesionais (nos que se
desenvolven ensinanzas ele-
mentais e profesionais de mu-
sica) repartense pola xeografia
galega localizados nas sete
grandes cidades do territorio
e xunto cos centros de ensi-
nanza musical superior, situa-
dos nas cidades da Corufia e
de Vigo.

No actual curso académico
2022-23, e atendendo 3 in-
formacién que visibilizan es-
tes conservatorios a través das
slias respectivas paxinas web,
pode apreciarse que, destes
nove centros, son tres os que
presentan accesible dixital-
mente un Plan de Atencién &
Diversidade (en adiante PAD):
Conservatorio Profesional de
MdUsica de Ourense, Conserva-
torio Profesional de Musica de
Santiago e Conservatorio Su-

perior de Musica de Vigo. En
particular, atendendo &s con-
crecidons destes documentos,
cémpre sinalar que na epigra-
fe 6.2. do PAD do Conserva-
torio Profesional de Musica
de Ourense indicase que “nos
conservatorios de musica non
existe, polo momento, a figu-
ra do/a orientador/a, polo que
o papel do titor/a resulta rele-
vante na deteccién”. No caso
do PAD do Conservatorio Pro-
fesional de Musica de San-
tiago pode atoparse no seu
apartado 10, dedicado aos
mecanismos de coordinacién
e colaboracién internos, a re-
ferencia a un “Equipo de aten-
cion & diversidade” que estara
formado pola xefatura de es-
tudos, a coordinacién de grao
elemental e cada un dos tito-
res/as de cada alumo/a. Nes-
te mesmo apartado altdese as
posibilidades de cooperacién
co Departamento de Orienta-
cion “do IES ao que o CMUS
se atopa adscrito”.

Especial mencién ao aludir &
atencion & diversidade nos
conservatorios galegos requi-
re a proposta que se desenvol-
ve a partir da Orde do 16 de
decembro de 2011, pola que
se autoriza a posta en marcha,
con caracter experimental,
dun proxecto para a incorpo-
racion de alumnado con nece-
sidades educativas especiais
as ensinanzas elementais de
musica no Conservatorio Pro-
fesional de Musica da Coruiia.
Nesta Orde recdllense medi-
das sobre a reserva de prazas,
probas de acceso, organiza-
cion académica, adaptacion
curricular, avaliacion e perma-
nencia. A encargada de ve-
lar polo desenvolvemento do
proxecto é a Direccién Xeral
de Educacion, Formacion Pro-
fesional e Innovacién Educati-
va, que realiza o seguimento,
a deteccién de necesidades
e de recursos educativos, res-

ponsabilizdndose da difusion
do material elaborado, para
a sta posible utilizaciéon nou-
tros conservatorios. Para esta
funciéon articulouse unha co-
misién de caracter interdisci-
plinario que é convocada duas
veces ao ano e que esta for-
mada por:

a) A persoa titular da Direccién
Xeral de Educacion, Forma-
cién Profesional e Innovacién
Educativa, ou persoa en quen
delegue, que actla como pre-
sidente/a.

b) Un/unha representante da
Inspeccién Educativa.

c) Un/unha técnico do equipo
de orientacion especifica da
Corufa.

d) O/a director/a do Conserva-
torio Profesional de Musica da
Corufa.

e) O/a profesor/a coordina-
dor/a do proxecto.

f) Un/unha asesor/a técni-
co docente da Conselleria de
Educacién e Ordenacion Uni-
versitaria, que actla como se-
cretario/a.

No artigo 12 da Orde do 16
de decembro de 2011 es-
tablécese unha duracidon de
dous anos, prorrogables en
periodos de dous anos logo
do correspondente informe fa-
vorable da citada comision de
seguimento, e que produciu a
continuidade deste proxecto
ata a actualidade. O proxec-
to contou cunha leve modifi-
cacién mediante a Orde do 13
de xufio de 2013 ao constatar-
se, tras o primeiro ano de des-
envolvemento do mesmo, que
era necesario ampliar a franxa
de idade do alumnado desti-
natario —xa que o alumnado na
franxa de idade entre 8 e 12
anos non podia acceder coa
anterior norma— e a necesida-
de de orientar unha adecuada
asignacion das distintas espe-
cialidade instrumentais tendo
en conta “as capacidades e
discapacidades do/a aspiran-

te, o informe psicopedagodxico
presentado, asi como a valora-
cion do tribunal avaliador das
probas de acceso”. Transco-
rridos dez anos desde a apli-
cacion da citada normativa,
evidenciouse a necesidade de
actualizala mediante a Orde
do 25 de outubro de 2022,
na que tamén se establecen
medidas para facilitar o inter-
cambio de informacidn entre a
xefatura do departamento de
orientacién do centro educati-
vo do centro onde o alumnado
estea a cursar as ensinanzas de
réxime xeral e a coordinacién
do proxecto no conservatorio.

CONCLUSIONS

Se ben a normativa vixente
non contempla especificamen-
te a atencién & diversidade nos
centros de réxime especial de
ensinanzas artisticas de mdusi-
ca, a realidade é que as ratios
e a necesaria atencién indivi-
dualizada nestas ensinanzas
permiten adecuar a resposta
educativa as diferentes carac-
teristicas, potencialidades, rit-
mos e estilos de aprendizaxe,
motivaciéns e intereses, e si-
tuaciéns sociais e culturais de
cada alumna/o, ao tempo que
se procura garantir unha for-
macién artistica de calidade
necesaria para a cualificacion
das/os futuros profesionais
da musica. Con todo, ponse
de manifesto a necesidade de
concrecion neste dmbito a ni-
vel normativo, acompanado
de medidas ligadas & forma-
cion do profesorado, & rede-
finicion dalgins aspectos do
curriculo, & necesaria presenza
de especialistas no dmbito da
orientacién educativa nos cen-
tros e & dotacidén de recursos. s

/ATENCION A DIVERSIDADE

